( Grupos do festival Santiago 40 Pop

SINESTESIA (como teloneiros)

Sinestesia é o resultado da unión de tres amigos (Tomás Porteiro –guitarra y voz-, Carlos Miguel Hermida –batería- e Alfredo Pérez –baixo-) en 2007 en Santiago de Compostela. Comezaron por Covers e versións de artistas como Fito ou os mesmos Red Hot Chili Peppers. A súa afición pola música levounos a dar un paso máis e xurdiron os seus primeiros temas de elaboración propia. Desde aquel momento, decidiron que tiñan que ser algo máis que tres amigos facendo ruído, polo que comezaron a familiarizarse coa rede de locais de ensaio todas as mañáns dos sábados. 
Coa súa primeira maqueta conseguiron concertos por toda Galicia. Pero, sen dúbida, o seu gran logro foi acadar o 1º premio no concurso MúsicaXove’08 celebrado na Sala Capitol. 

En febreiro deste ano sacaron ao mercado o seu primeiro EP, “La ciudad y otros escenarios”. Cinco temas musicais cargados de rock, blues, rockabilly e funk revestidos de letras do máis suxerentes. 
GEORGINA

Georgina  vive e medrou coa música desde ben pequena. Na súa casa de Valera, Venezuela, o seu  pai gravaba discos e saía de xira co seu grupo, unha fusión latino-tecnolóxica que viaxa da cumbia ao merengue entre a percusión e o clavicordio. 

Con 15 anos Tisuby y Georgina, o seu primeiro proxecto artístico, escriben a canción, “Monotonía” e case sen darse conta, vense participando no programa talento máis importante de Venezuela, “Cuanto vale el show”. Tisuby e Georgina gravaron dous discos, “o primeiro era moi feo, aínda que o lembro con cariño. Xiramos durante máis de dous anos cun disco que non nos gustaba. Non nos trataron moi ben, e acabamos francamente mal coa produtora. Non controlabamos nada do que ocorría en realidade por aquel entonces”, declara Georgina na súa páxina web. 

Na súa primeira viaxe a España en 2001 quedou prendada do noso país. De volta a Venezuela, promociona o disco por toda América e tocan en numerosos escenarios importantes. Gañan incluso o premio “Lo nuestro” en Puerto Rico, como artistas revelación femenino de 2004, venden máis de 200.000 copias e regresan a España ese mesmo ano, de onde Georgina xa non se moverá. 

A partir de entón, deixa de identificarse co dúo e comeza a súa carreira en solitario. Coñece a Pablo Cebrián (alma máter de Fabula, músico e produtor) quen lle dá o empuxón definitivo a carreira musical de Georgina, a cal comeza a recoñecerse e coñecerse dentro do panorama musical español. O seu traballo “Ensayo y error” é o resultado da evolución natural da cantante como artista, autora e músico. Producido cos seus amigos Ismael Guijarro e Pablo Cebrián, “Ensayo y Error” finaliza a búsqueda dun son que os fixera sentirse convencidos e que identificara a Georgina completamente no momento de dar comezo á súa carreira por segunda vez. Como anticipo ao álbum, editouse “Casi”, un EP dixital de catro cancións que serviu como aperitivo ata a chegada do resto das cancións. 

EFECTO MARIPOSA

Despois de numerosos anos en diferentes formacións musicais, no ano 2000 nace o grupo “Efecto Mariposa” e xusto un ano despois gravan o seu primeiro disco que leva por título o nome da formación e co que se deron a coñecer non só a nivel nacional, senón tamén en México onde, ao igual que en España, tiveron un gran éxito co seu primeiro single “Sola”. 

Dous anos despois, editaron o que sería o seu segundo disco, “Metamorfosis”, reeditado con varias cancións inéditas, entre elas unha versión da canción “El mundo”, que foi banda sonora dunha importante campaña publicitaria en televisión. 

Tralo cambio de compañía discográfica, aparece o álbum “Complejidad”, disco que coloca ao grupo no número un das radios máis importantes do país, co seu éxito “No me crees”. Transcorridos varios anos, Efecto Mariposa volve a viaxar a México, coincidindo co lanzamento de “Complejidad” no mercado latinoamericano. 

En decembro de 2009, Efecto Mariposa faise co premio á mellor canción categoría de canción española nos Premios 40 Principais. 

“Vivo en vivo” é o último proxecto do grupo, onde fan nun riguroso directo un repaso de todos os seus singles, incluíndo cancións inéditas como “Si tu quisieras” o “Quién”, e que conta con colaboracións de luxo de artistas da talla de Coti, Pereza, Belén Arjona e Javier Ojeda. 

